
[image: ]स्थान से लोगों की ओर: आवासीय वृद्ध देखभाल में विकल्प शामिल करना
1 नवंबर 2025 से आवासीय वृद्ध देखभाल स्थानों को प्रदाताओं के बजाय सीधे वृद्धजनों को आवंटित किया जा रहा है। यह परिवर्तन आपको सही आवासीय देखभाल गृह खोजने में अधिक विकल्प और नियंत्रण देता है।
अक्सर पूछे जाने वाले प्रश्न 
यदि मैं वर्तमान में आवासीय देखभाल गृह में रह रहा/ही हूं, तो क्या 1 नवंबर 2025 से मुझपर प्रभाव पड़ेगा?
यदि आप पहले से ही आवासीय देखभाल गृह में रह रहे/ही हैं, तो आपको कुछ भी करने की आवश्यकता नहीं है। सरकार आपकी ओर से सीधे आपके वृद्ध देखभाल गृह को फंडिंग देना जारी रखेगी और आपकी सेवाएं बिना किसी रुकावट के जारी रहेंगी।
यदि मैं 1 नवंबर 2025 के बाद आवासीय देखभाल में प्रवेश करने की योजना बना रहा/ही हूं, तो मुझे क्या करना होगा?
1 नवंबर 2025 से सरकारी वित्त-पोषित वृद्ध देखभाल सेवाएं एक्सेस करने के लिए सभी वृद्धजनों को My Aged Care के साथ रजिस्टर करना और वृद्ध देखभाल आकलन कराना अनिवार्य होगा।
सरकारी वित्त-पोषित सेवाएं देखभाल की आवश्यकता वाले लोगों के लिए उपलब्ध हैं, जो:
65 वर्ष और इससे अधिक आयु के हैं
एबोरिजनल या टोरेस स्ट्रेट द्वीपवासी हैं और 50 वर्ष या इससे अधिक आयु के हैं
बेघर हैं या बेघर होने के जोखिम में हैं और 50 वर्ष या इससे अधिक आयु के हैं।
यदि आप आवासीय देखभाल गृह में जाने के बारे में सोच रहे/ही हैं, तो आवासीय देखभाल में स्थान के लिए पहले आपको आकलित और अनुमोदित किया जाना आवश्यक होगा। आकलन की व्यवस्था करने के लिए आपको My Aged Care से 1800 200 422 पर सोमवार से शुक्रवार सुबह 8:00बजे से रात 8:00बजे के बीच, और शनिवार (स्थानीय समय) सुबह 10:00बजे से दोपहर 2:00बजे के बीच संपर्क करना होगा या हमसे संपर्क करें | My Aged Care पर जाना होगा।
आवासीय देखभाल में स्थान आवंटित होने का क्या अर्थ है? 
एक बार जब आपको आवासीय देखभाल के लिए अनुमोदन मिल जाता है, तो आपको एक आवासीय देखभाल स्थान आवंटित किया जाएगा। आपको जब अपना स्थान मिल जाता है, तो आप अपने लिए सही आवास चुन सकते/ती हैं। 
मुझे कैसे पता चलेगा कि मुझे आवासीय देखभाल स्थान आवंटित कर दिया गया है?
एक बार जब आवासीय देखभाल के लिए आपका आकलन और अनुमोदन हो जाता है, तो आपको अपने स्थान के बारे में सूचना Notice of Decision [निर्णय अधिसूचना] पत्र और My Aged Care ऑनलाइन खाते में दी जाएगी। 
मेरे Notice of Decision में मेरी प्राथमिकता श्रेणी का क्या अर्थ है?
आपकी प्राथमिकता श्रेणी का उपयोग केवल आंतरिक रिपोर्टिंग उद्देश्यों के लिए किया जाता है और यह आपकी देखभाल हासिल करने की क्षमता को प्रभावित नहीं करती है। यदि आवासीय देखभाल के लिए आपका आकलन और अनुमोदन कर दिया जाता है, तो आपको तुरंत एक स्थान आवंटित किया जाएगा और आप जब चाहें तब देखभाल में प्रवेश कर सकते/ती हैं।
प्राथमिकता श्रेणी की गणना आपके आकलन के दौरान आपसे पूछे जाने वाले प्रश्नों में आपके उत्तरों के आधार पर, और साथ ही आवासीय देखभाल में प्रवेश करने के लिए आपके आकलनकर्ता द्वारा नियत की गई आपकी तात्कालिकता स्तर के आधार पर की जाती है।
क्या आवासीय देखभाल में स्थान का अर्थ यह है कि मुझे स्वत: रूप से किसी आवासीय वृद्ध देखभाल गृह में बिस्तर आवंटित किया गया है?
स्थान आवंटित किए जाने का अर्थ यह नहीं है कि आपके पसंदीदा आवासीय देखभाल गृह में बिस्तर उपलब्ध है। यदि आपको स्थान आवंटित किया गया है, तो आप अपनी आवश्यकताओं के लिए सबसे उपयुक्त आवासीय देखभाल गृह चुनने में सक्षम होंगे/गी। लेकिन आपको फिर भी अपनी देखभाल आवश्यकताओं के बारे में प्रदाताओं से बात करनी होगी और यह देखना होगा कि कौन सा गृह आपके लिए सही है। यदि आपके पसंदीदा गृह में कोई भी खाली कमरा नहीं है, तो आपको प्रतीक्षा सूची में डाले जाने की आवश्यकता हो सकती है। 
यदि मुझे आवासीय देखभाल स्थान के लिए अनुमोदित किया जाता है और मैं इसे एक निश्चित समय तक नहीं लेता/ती हूं, तो क्या मेरा स्थान रद्द हो जाएगा?
आवासीय देखभाल स्थान रद्द नहीं किए जाते हैं। आपके देखभाल प्राप्त करने पर कोई समय सीमाएं लागू नहीं हैं। एक बार जब आपको अपना स्थान मिल जाता है, तो यह आपके लिए ही रहता है, भले ही आप घर पर अन्य वृद्ध देखभाल सेवाएँ प्राप्त कर रहे/ही हों। 
इसके अलावा यदि आप भविष्य में आवासीय देखभाल में प्रवेश करने के लिए इच्छुक होंगे/गी, तो आप अलग-अलग वृद्ध देखभाल सेवाओं के बीच स्थानांतरण करने, जैसे अपने घर में ही समर्थन प्राप्त करने में सक्षम होंगे/गी, और आपका स्थान बरकरार रहेगा। 
यदि मुझे अनुमोदित किया जाता है और एक आवासीय देखभाल स्थान आवंटित किया जाता है, तो क्या मुझे फंड्स की सीधी एक्सेस मिलेगी?
एक बार जब आप बिस्तर स्वीकार कर लेते/ती हैं, तो ऑस्ट्रेलिया सरकार आपकी ओर से आपके चुने हुए आवासीय देखभाल प्रदाता को सीधे निधि प्रदान करती है।
मैं अपने रेफरल कोड को आवासीय वृद्ध देखभाल प्रदाता के साथ कैसे साझा कर सकता/ती हूं?
जब आपको आवासीय देखभाल के लिए अनुमोदित किया जाता है, तो आपको एक स्थान आवंटित किया जाता है। आपके Notice of Decision पत्र के साथ आपकी समर्थन योजना संलग्न होगी और इसमें आपका/के रेफरल कोड(कोड्स) शामिल होगा/होंगे। हरेक रेफरल कोड एक अनन्य संख्या होती है जो सेवा के प्रकार से जुड़ी होती है, ताकि आप अपने चुने हुए प्रदाता से संपर्क करके देखभाल प्राप्त करना शुरू सकें।
अपने प्रदाता के साथ अपने रेफरल कोड को साझा करने के कई तरीके हैं:
आकलनकर्ता: आपके आकलनकर्ता आपकी पसंद के एक या एकाधिक ऐसे सेवा प्रदाताओं को आपका रेफरल कोड भेजने में सक्षम होंगे, जिन्हें ऑस्ट्रेलिया सरकार द्वारा वित्त-पोषित किया जाता है। 
आत्म-सेवा: आप अपनी समर्थन योजना में रेफरल कोड(कोड्स) का उपयोग कर सकते/ती हैं और यदि आप चाहें, तो अपने रेफरल्स का आत्म-प्रबंधन कर सकते/ती हैं। आपके रेफरल कोड(कोड्स) को आपकी पसंद के किसी भी प्रदाता के साथ सीधे साझा किया जा सकता है।
My Aged Care: My Aged Care टीम आपकी ओर से आपके पसंदीदा प्रदाता को एक रेफरल कोड भेज सकती है। My Aged Care से 1800 200 422 पर सोमवार से शुक्रवार सुबह 8:00बजे से रात 8:00बजे के बीच, और शनिवार को (स्थानीय समय) सुबह 10:00बजे से दोपहर 2:00बजे के बीच संपर्क करें या हमसे संपर्क करें | My Aged Care पर जाएँ।
अगर मैं किसी अलग आवासीय देखभाल गृह में जाना चाहता/ती हूं, तो क्या होगा?
यदि आप वर्तमान में एक आवासीय देखभाल गृह में हैं और किसी अलग गृह में जाना चाहते/ती हैं, तो आप अपने आवंटित आवासीय देखभाल स्थान का उपयोग कर सकते/ती हैं। आपका आवासीय देखभाल स्थान बस आपका ही है और यह आपके साथ अन्य आवासीय देखभाल गृहों में स्थानांतरित हो जाएगा। 
नए प्रदाताओं के साथ जुड़ने के लिए आपको अपने रेफरल कोड को फिर से सक्रिय बनाना होगा और इसे नए प्रदाता के साथ साझा करना होगा। जब आप किसी मौजूदा प्रदाता की देखभाल में हों, तो इसे फिर से सक्रिय बनाया जा सकता है। आपके रेफरल कोड को आपके My Aged Care ऑनलाइन खाते में फिर से सक्रिय बनाया जा सकता है, या फिर आप My Aged Care को कॉल कर सकते/ती हैं। My Aged Care से 1800 200 422 पर सोमवार से शुक्रवार सुबह 8:00बजे से रात 8:00बजे के बीच, और शनिवार को (स्थानीय समय) सुबह 10:00बजे से दोपहर 2:00बजे के बीच संपर्क करें या हमसे संपर्क करें | My Aged Care पर जाएँ।
सहायता की खोज करना
हम आपको और आपके परिवार को यह समझने में सहायता व समर्थन देने के लिए यहां मौजूद हैं कि इन परिवर्तनों का क्या अर्थ है और आपके लिए क्या विकल्प उपलब्ध हैं। 
हम वृद्ध देखभाल प्रदाताओं के बारे में और अधिक जानकारी भी उपलब्ध करा रहे हैं, ताकि आपको इस बारे में बेहतर तथा और अधिक सूचित विकल्प बनाने में सहायता मिल सके कि अपने लिए सही देखभाल को कहां एक्सेस करना है। इसमें आवासीय देखभाल प्रदाताओं के लिए Star Ratings [सितारा दर्जा] प्रकाशित किया जाना तथा आवास के बारे में और अधिक पारदर्शी जानकारी भी शामिल है। 
आपकी सहायता के लिए My Aged Care भी यहां मौजूद है। 
· इस बारे में जानकारी प्राप्त करने के लिए My Aged Care वेबसाइट पर जाएं कि आप वृद्ध देखभाल सेवाएं कैसे एक्सेस कर सकते/ती हैं। 
· आप आकलन के लिए ऑनलाइन आवेदन कर सकते/ती हैं और अपनी आवश्यकताओं को पूरा करने वाले स्थानीय वृद्ध देखभाल प्रदाताओं की खोज कर सकते/ती हैं। 
· आप 1800 200 422 पर सोमवार से शुक्रवार, सुबह 8बजे से रात 8बजे तक और शनिवार, सुबह 10बजे से दोपहर 2बजे तक कॉल कर सकते/ती हैंऑस्ट्रेलिया की वृद्ध देखभाल प्रणाली में सुधार करना 
ऑस्ट्रेलिया सरकार ने वृद्ध देखभाल में सुधार करने के लिए बड़े परिवर्तन किए हैं।
वेबसाइट health.gov.au/aged-care-reforms पर जाएँ।
1800 200 422 पर फोन करें (My Aged Care की नि:शुल्क फोन लाइन)
अनुवाद और दुभाषिया सेवाओं के लिए 131 450 पर कॉल करें और 1800 318 209 के लिए निवेदन करें। 
National Relay Service का उपयोग करने के लिए उनकी वेबसाइट nrschat.nrscall.gov.au/nrs पर जाकर अपना पसंदीदा एक्सेस पॉइंट चुनें या NRS Helpdesk को 1800 555 660 पर कॉल करें। 

Hindi – हिन्दी
OFFICIAL

image1.png
Australian Government

Department of Health, Disabil Ageing





image2.emf









image3.emf









image4.emf









image5.emf









image6.jpeg




